Supliches – 5a Domënia de Pasca Aaaa
De dl surasfrutamënt dla tera
I orun perié Gejú Crist, 
che nes á daurí le cil cun süa vita, mort y ressoreziun 
y che é jü a nes arjigné ca na abitaziun eterna pro Chël Bel Dî.
Al’invocaziun „Signur, i ne savun nia olá ia.“ respognunse: Tö es le tru, la verité y la vita.
1) Incorajëia tüa Dlijia da chirí trus nüs pormez ala jënt por ti incundé 
to comandamënt dl amur (chît)  Signur, i ne savun nia olá ia -  Tö es le tru, la verité y la vita. 
2) Dái ai mituns y ai jogn jüs ala comuniun y ala confermaziun 
compagns y porsones credëntes che i acompagnëia y scinchi vöia y forza da jí por to tru. (chît)
Signur, i ne savun nia olá ia -  Tö es le tru, la verité y la vita. 
3) Stái dlungia cun tüa parora y cun to Spirit Sant a chës porsones, 
che n’á por maratia, meseria, desfortünes y veres, nia plü la forza da jí inant por so tru. (chît)
Signur, i ne savun nia olá ia -  Tö es le tru, la verité y la vita. 
4) Por l'interzesciun de Santa Maria dëida i popui y sü governanc da jí por i trus dla pesc.
 (chît) Signur, i ne savun nia olá ia -  Tö es le tru, la verité y la vita. 
5)  En chësc dé de surasfrutamënt dla tera y dla natöra periunse por tüa creaziun: 
dëidesse da avëi respet por nosc ambiënt de vita ch'i le podunse surandé sann y bel
ince ales generaziuns che vëgn do da nos (chît) 
Signur, i ne savun nia olá ia -  Tö es le tru, la verité y la vita. 
6)  I periun por les porsones che é responsables y che combat por la sconanza dla natöra ch'ares ne perdes nia le coraje 
y i periun ince por chë jënt che á pordü y che perd tres deplü süa esistënza de vita 
por gauja dla desdruziun dla natöra.(chît)
Signur, i ne savun nia olá ia -  Tö es le tru, la verité y la vita. 
7) Incö ch'i recordun San Florian 
periunse por i stödafüch, Signur, stai dlungia canch’ai fej so sorvisc tan de valüta, 
gonot ince sot a prighi, ch’ai sides bugn da daidé tla dërta manira. (chît)
I te periun, ascútesse, Signur.
- La Uniun di Stödafüch é na gran sigurté por n paisc. Por interzesciun de San Florian periunse che i stödafüch sides bugn da porté aiüt y da daidé olach’al é debojëgn.(chît)
I te periun, ascútesse, Signur.
- I periun ch’al regnëies tla Uniun di Stödafüch n bun spirit de coleghialité y de solidarité 
y ch’ara pois ester insciö n pilaster important por la comunité de nosc paisc. (chît) 
I te periun, ascútesse, Signur.
Dî y Pere, tö nes condüjes y nes acompagnëies tres to Fi fora por chësc monn, 
porchël confidunse te tüa bunté y misericordia y te dijun dilan
por Gejú Crist tla forza de to Spirit Sant. Amen. 
ACLAMAZIUNS - KYRIE
Signur Gejú Crist, cun te rovunse cun nüsc problems y nostes crusc dan dal Pere





Kyrie eleison / Signur, pieté de nos.
Signur Gejú Crist, tö es ressorí y te nes vas danfora por le tru che condüj dal Pere





Christe eleison / Crist, pieté de nos.
Signur Gejú Crist, tö es nosc tru, nosta verité y nosta vita. Kyrie eleison/Signur, pieté de nos.
